
effets; 1’vn fut d’arrefter ces Barbares, & de les em-
pefcher non feulemé&t de venir chercher nos Sauuages
Chreftiens iufques auprés de nos portes, mais [180]
encor de venir {urprendre les Hurons & les Algon-
quins, qui paffent tous les iours dans ce grand fleuue
pour nous venir vifiter. De plus, nos Soldats appri-
rent qu’il fe falloit défier d’vn ennemy, qui fond
comme vn oifeau deflus fa proye, qui fait la guerre
en larron, & qui attaque en vaillant homme.

On ne manqua pas de faire entendre aux Sauuages
qui eftoient affemblez aux trois Riuieres, ce qui
s'eftoit paffé. On leur monftra les dépoiiilles de
T'ennemy; on leur fit entendre que le deffein du Roy
& de fon Eminence dans ces fortifications, n’eftoit que
pour defendre ceux qui regoiuent noftre faincte Foy;
que ces grands Capitaines obeiffoient a Dieu; qu’ils
honoroient la priere; qu’ils n’auoient befoin d’aucune
chofe du pays des Sauunages; que leur feule & vnique
penfée dans les fecours qu’ils leur donnoient, n’eftoit
autre que de leur faire reconnoiftre & adorer le Dieu
du Ciel & de la terre. Vn Capitaine prenant la
parole; C’eft & ce coup, dit-il, que vous eftes vraye-
ment nos amis, puis que vous défaites nos ennemis.
I’ay quafi creu iufques 2 maintenant, que vous auiez
quelque fecrette intelligence auec [181] les Hiroquois,
mais le fang que vos armes ont tiré de leurs veines,
condamne mes paroles. Le iour {fuiuant, cét homme
jadis tres-mefchant, & tres-grand ennemy de la Foy,
nous vint trouuer, & nous dift; Ie m’en vay querir
le Capitaine de 1'Ifle; Si iufques 2 maintenant mes
oreilles ont efté bofichées, elles feront dorefnauant
ouuertes; ma bouche a plus de mefchanceté que mon
cceur n'en auoit. Ie trouuois bon dans le fond de



